
В статье впервые дается обзор реставрационного дела в Татарстане. Кратко 
раскрывается деятельность ведущих реставрационных мастерских. Выявлены 
основные этапы работы мастерских, рассмотрены проблемы обеспечения ма-
стерских кадрами, оборудованием, материалами. 

The article reveals the features of restoration activities in Tatarstan on the example 
of works of fi ne and decorative-applied art. The author drawing on the results of a 
sociological survey identifi es the main stages of restoration work in the museums of 
the republic, raising the problem of providing workshops with equipment, materials 
and personnel issues.

Мəдəни мирасны саклау өлкəсендə реставрация музей эшенең ае-
рылгысыз өлешен тəшкил итə. Кешелек дөньясы тарихи үткəн-

нең əһəмиятенə төшенгəннəн соң,  хəзерге заманда барган процесслар-
ны аңлау өчен музейлар төзи башлаганнар. Казанда алар XIX гасырда 
ук төрле уку йортлары, Казан университеты каршында барлыкка 
килə. 1895 елда киң җəмəгатьчелек өчен Шəһəр фəн- сəнəгать музее 
ачыла. XIX–XX гасырда музейлар республикабыз шəһəрлəрендə дə, 
районнарында да оештырыла.

Музейлар коллекциялəрне саклау урыны булып хезмəт итə, узган 
гасырның башында моңарга мəдəни агарту вазифасы да өстəлə. Əмма 
1970 елларда гына Татарстанда музей базасында беренче реставрация 
остаханəсе барлыкка килə. Моңа кадəр СССРда экспонатларны төп 
реставрация үзəклəренə тапшыру һəм белгечлəрне чакыртып китерү 
гамəлдə була. 

Мəкалəдə без Татарстан дəүлəт музейларындагы реставрация 
остаханəлəрен ачыкларбыз һəм аларның эшчəнлегенə кыскача күзəтү 
ясарбыз.

Татарстанда 120 дəн артык музей эшли. Алар арасында дəүлəт 
музейлары да, шəхси музейлар да бар. Дүрт реставрация остаханəсе 
булуы  ачыкланды: өчесе – дəүлəт музейлары структурасында (ТР 
Милли музее, ТР Дəүлəт сынлы сəнгать музее, «Зөя утрау-шəһəрче-
ге» музей-тыюлыгы), берсе – фəнни учреждение каршында (ТР Фəн-
нəр академиясенең А.Х. Халиков исемендəге Археология институты 
 музее).

Учреждениелəрнең коллекциялəрендə бер музейга чама белəн 
12000 саклау берəмлеге туры килə һəм бу сан елдан-ел арта бара. Эре 
музейларда предметлар саны 60000 гə, хəтта 946000 гə җитə. Музей-
лар эшчəнлегенең төп эчтəлеге коллекциялəрне саклаудан гыйбарəт. 
Реставрация əлеге процессларның əһəмиятле өлеше булып тора һəм, 
предметның яшəүгə сəлəтен тəэмин итү өчен, бу эш белəн даими шө-
гыльлəнү сорала. 

Татарстан Республикасы Милли музеена 1894 елда Казан тау 
фəн-сəнəгать музее буларак нигез салына [8]. Хəзерге этапта музей 
коллекциялəрендə якынча 946000 саклау берəмлеге исəплəнə. Бу – 
Татарстан Республикасының иң зур музее. Ул тасвирый һəм декора-
тив-гамəли сəнгать предметларын, табигать фəннəре коллекциялəрен 
һəм башкаларны үз эченə ала. Əлбəттə, мондый фондларны рестав-
рация остаханəсеннəн мəхрүм итеп булмый. 1997 елда музейда шун-
дый остаханə булдырыла. Коллективта тугыз музей хезмəткəре эшли. 
Хəзерге вакытта тукыма əйберлəр, металл, агач, керамика һəм архив 
материаллары юнəлешлəрендə эш алып барыла. Остаханəлəр музей-
ның төп бинасында урнашкан. Əлбəттə, мондый зур музейда рестав-
раторлар күп булырга тиеш.  Реставрация эшлəренең күлəме бик зур 
булганга, музей «Зөя утрау-шəһəрчеге» музей-тыюлыгы, Дəүлəт  сын-
лы сəнгать музее, ТР Фəннəр академиясенең А.Х. Халиков исемендə-
ге Археология институты кебек чит оешмалар белəн дə шартнамəлəр 
төзергə мəҗбүр була.

ТР Дəүлəт сынлы сəнгать музее 1958 елда ТАССР Дəүлəт му-
зееның сəнгать коллекциялəре базасында гамəлгə куела [Новиц-
кий]. 1964 елда музейга Казан хəрби округы гаскəрлəре командую-
щие резиденциясе бинасы бирелə. Реставрация үткəрелгəннəн соң, 
1967 елда музей тамашачылар өчен үз ишеклəрен ача. Комплекс төп 
бинаны (анда администрация бүлмəлəре, XVI – XX гасыр башы чит 
ил һəм рус сəнгате экспозициялəре заллары), аның янəшəсендə ре-
ставрация остаханəлəре, саклау урыны – фондлар урнашкан корыл-
маны үз эченə ала. 2005 елда Казан Кремле территориясендəге би-
наның бер өлеше дə музейга тапшырыла һəм анда «Хəзинə» милли 
сəнгать галереясы ачыла. Тамашачылар аның  экспозициялəрендə 
декоратив- гамəли сəнгать, нəкыш, графика һəм скульптура əсəрлəрен 
күрə ала. Шул ук бинада картиналар коллекциясен реставрациялəү 
остаханəлəре дə эшли.

Россиядə реставрация өлкəсендə билгеле бер тəҗрибə эзгə салын-
ган: нигездə, экспонатлар илнең төп реставрация үзəклəренə – Дəүлəт 
фəнни-тикшеренү реставрация институтына һəм И.Э. Грабарь исе-
мендəге Бөтенроссия сəнгать фəнни-реставрация үзəгенə җибəрелə. 
Сынлы сəнгать музее озак еллар дəвамында нəкъ менə соңгысы белəн 
эшлəде дə инде. 

1970 елда артефактларны үзебезнең хезмəткəрлəр көче белəн ре-
ставрацияли башладылар. Бу эштə беренчелəрдəн булып Ширяева 
Алла Германовна юл яра: ул майлы буяу белəн ясалган картиналарны 



143Т.А. Губина. Татарстан музейларындагы реставрация остаханəлəре

 реставрацияли. Ширяева А.Г. Илья Репин исемендəге Санкт-Петер-
бург сəнгать академиясендə укыган. Соңрак ул И.Э. Грабарь исемен-
дəге Бөтенроссия сəнгать фəнни-реставрация үзəгендə  стажировка-
лар узган. Аның тарафыннан реставрациялəнгəн əсəрлəр Яр Чаллы 
Картиналар галереясында, Алабугада И.И. Шишкинның музей-йор-
тында һəм Дəүлəт сынлы сəнгать музееның рус һəм Көнбатыш Евро-
па сəнгате экспозициясендə күрсəтелə. 2002 елда аңа əлеге эшчəнлеге 
өчен «Татарстан Республикасының атказанган мəдəният хезмəткəре» 
дигəн мактаулы исем бирелде.

1976 елда музейга Махсус фəнни-реставрация җитештерү оста-
ханəсендə һəм башка предприятиелəрдə эшлəгəн һəм станлы тем-
пералы нəкыш өлкəсендə зур тəҗрибə туплап өлгергəн реставратор 
Романова Наталья Леонидовна килə. Эшлəү дəверендə  ул Зөя собор-
ларындагы,  Казан шəһəренең иске йола чиркəвендəге, музей фонд-
ларындагы һəм даими экспозициялəрдəге күпсанлы борынгы икона-
ларны торгыза. 1992 елда Яр Чаллы Картиналар галереясында «Яңа 
заман рус иконасы» күргəзмəсе булды. Н.Л. Романова укучысы Ми-
хайлина Наталья Евгеньевнага остаз да булды, аны да темпера техни-
касында иҗат ителгəн картиналар реставраторы итеп əзерлəүгə күп 
көч куйды (соңрак ул темпералы нəкышне реставрациялəү бүлегенə 
мөдирлек итте). 

1980 еллар башында реставрация остаханəлəре эше өчен кирəкле 
талəплəрне исəпкə алып, махсус бина төзелə. 

Ə 1981 елда Дəүлəт сынлы сəнгать музее коллективына Савель-
ева Надежда Михайловна килеп кушыла. Реставрация эшенең ни 
дəрəҗəдə күркəм булуы белəн мавыгып, ул 1983 елда остаханəлəргə 
күчə һəм хəзерге вакытта да майлы буяу белəн ясалган  картиналар 
реставраторы һəм ТР ДССМ майлы буяулы нəкышне реставрациялəү 
бүлеге җитəкчесе булып эшли. Аның көче белəн XVII–XVIII гасыр-
лардагы Италия, Франция һəм Голландия, XVIII гасыр һəм XX гасыр 
башы  Россия рəссамнарының əсəрлəре реставрациялəнə. 2010 елда 
аңа «Татарстан Республикасының атказанган мəдəният хезмəткəре» 
дигəн мактаулы исем бирелə. 

Нəкъ менə алар – А.Г. Ширяева, Н.Л. Романова, Н.М. Савельева 
ТР ДССМда реставрация эшенең нигез ташларын салалар, майлы 
буяулы һəм темпералы нəкышне реставрациялəү остаханəлəрендə 
ару-талуны белми хезмəт куялар. Бары тик 2000 елларда гына май-
лы буяулы һəм темпералы нəкыш бүлеклəре киңəйтелə. 2010 еллар-
да ниһаять  күптəн көтелгəн  яңа юнəлешлəр ачыла. Хəзер музейда 
полихром скульптура, металл, фарфор һəм пыяла, тукыма əйберлəр, 
таш һəм гипстан скульптура, графика реставрациялəнə. Соңгы ел-
ларда төп бинаның реставрация остаханəлəрендə ремонт булды, кли-
мат-контроль урнаштырылды, заманча реставрация һəм башка җиһаз-
лар сатып алынды. 

«Зөя утрау-шəһəрчеге» музей-тыюлыгы Татарстан Республика-
сы Министрлар Кабинеты карары белəн 2009 елда төзелə. 2010 елда 

аның территориясендə археологик тикшеренүлəр үткəрелə башлый. 
Бик күп предметлар табыла һəм 2013 елда агач археологиясе музее 
булдыру турында карар кабул ителə. Предметларны саклау максатын-
да 2014 елда реставрация остаханəсе ачыла. 2019 елның гыйнварын-
да музей структурасында реставрация бүлеге барлыкка килə. Хəзерге 
вакытта түбəндəге юнəлешлəр буенча эш алып барыла: графика һəм 
китапларны реставрациялəү, темпералы һəм майлы буяулы нəкыш, 
керамика һəм тукыма əйберлəрне реставрациялəү. 

Гомуми фонда Татарстан Республикасы Фəннəр академиясенең 
А.Х. Халиков исемендəге Археология институты структурасына 
керүче ТР археология музееның реставрация остаханəсе материал-
ның үзенчəлекле булуы белəн беркадəр аерылып тора. Археология 
музеена 2005 елда Татарстан Республикасы Министрлар Кабинеты 
күрсəтмəсе буенча нигез салына. 2019 елда ул РФ Музей фонды-
ның дəүлəт өлешенə кертелə. Музей коллекциясендə 400 000 нəн ар-
тык  археологик предмет исəплəнə, ел саен ул якынча 10 000 данəгə 
артып бара. 

2006 елда оештырылган бүлек структурасында эш өч юнəлештə 
алып барыла: металлдан ясалган əйберлəрне реставрациялəү, архео-
логик керамиканы реставрациялəү һəм органик материалларны ре-
ставрациялəү. Музейда Богатова Лина Феликсовна, Каплан Полина 
Юрьевна, Котов Роман Владимирович, Федан Павел Владимирович 
кебек аттестация узган рəссам-реставраторлар эшли. Алар фəнни 
хезмəткəрлəр булып санала, барысы да профильле белемгə ия. Дəүлəт 
фəнни-тикшеренү  реставрация институтында, Дəүлəт Эрмитажын-
да, И.Э. Грабарь исемендəге Бөтенроссия сəнгать фəнни-реставрация 
үзəгендə, Мəдəни мирас институтында əледəн-əле стажировкалар 
узалар. Реставрация-аналитика бүлеге хезмəткəрлəре, реставрация 
эшлəреннəн тыш, шулай ук тикшеренү эшчəнлеге белəн дə актив шө-
гыльлəнəлəр.

Ел саен реставраторлар 1000 нəн артык предметны торгызуга 
алыналар. ТР Милли музее, «Казан Кремле» музей-тыюлыгы, Агач 
археологиясе музее («Зөя утрау-шəһəрчеге» музей-тыюлыгы), Болгар 
дəүлəт тарих-архитектура музей-тыюлыгы һəм республиканың башка 
музейлары үз экспонатларын аларга ышанып тапшыра. 

Югарыда əйтелгəннəрдəн чыгып, без Татарстан Республикасын-
да мəдəниятне саклауда реставрация эшен үстерүнең мөһим фактор 
булуын ассызыклый алабыз. Җиһазларның кыйммəт һəм кечкенə 
торак пунктларда кадрлар белəн тəэмин итүнең катлаулы булуы ар-
касында, республиканың һəр музеенда реставрация остаханəсе бул-
дырырга мөмкин түгел. Шуңа күрə республика территориясен ко-
лачлый алыр лык өч филиаллы төп реставрация үзəге төзү иң кулай 
вариант булыр иде. Вакытлар узу белəн, мөгаен, илнең көнчыгыш 
төбəклəреннəн экспонатларны реставрациягə нəкъ менə Татарстанга 
җибəрерлəр. 

